
EH Bildu Nafarroa taldeko foru parlamentari Adolfo Araiz Flamarique jaunak 10-22/PES-00257 galdera  aurkeztu du Landabengo eta Arazuri-Orkoiengo industrialdeen artean trenbide-saihesbide bat eraikitzeari buruz. Hona Nafarroako Gobernuko Lurralde Kohesiorako kontseilari Bernardo Ciriza Pérez jaunaren erantzuna: trenbide-begizta desagertuko denez, Nafarroako Gobernuak tokiko trenbide bat mantendu nahiko luke, Landabengo eta Orkoien-Arazuriko industrialdeen artean salgaiak garraiatzeko. 
Gogorarazi behar da ezen Nafarroako Foru Komunitatearena dela herrilanen gaineko eskumen osoa, baldin eta Estatuaren interes orokorraren kalifikazio juridikorik ez badute edo Estatuko beste lurralde batzuk ukitzen ez badute, foru erkidegoaren lurraldean osorik egiten diren trenbideak eta lurreko garraioak badira, eta orobat dauka eskumen osoa Nafarroaren jarduera ekonomikoaren eta garapen ekonomikoaren sustapenaren plangintzaren baitakoa bada, Nafarroako Foru Eraentza Berrezarri eta Hobetzeari buruzko Lege Organikoaren 44.1, 44.2 eta 19.1.f) artikuluetan ezarritakoaren arabera. 
Orobat nabarmendu behar da etorkizuneko trenbide hori ez dela sare nagusiaren parte izanen. 
Azkenik, 2023ko aurrekontuko partidari dagokionez, 220001 22300 6019 453103 partida baliatuko da –Herri-lanen eta Azpiegituren Zuzendaritza Nagusiko "Landabengo eta Arazuri-Orkoiengo industrialdeen arteko trenbidea" partida– gastuak finantzatzeko. 
Hori guztia jakinarazten dut, Nafarroako Parlamentuko Erregelamenduaren 194. artikuluan xedatutakoa betez.
Iruñean, 2022ko urriaren 24an
Lurralde Kohesiorako kontseilaria: Bernardo Ciriza Pérez

